
Diren guziak Betiereko Jainko bo~
teretsuaren zuhurtziatik jatgiak dira.
Diren guziak Amodiozko Jainkoaren
obrak dira. Munduaren hastapenean
jainkoak untsa egin zituen. Eta krea-
turetan obrarik ederrena, bere iduriko
zuen gizona, adimenez xorrotx eta
bihotzez haundi. Bainan, gizona bi-
hurtu zen bere Jainko Kreatzailea-
ren kontra, bere gisa nahiago zuela
bizi, berak motdatu mundu hertsi ba-
tean jaun eta jatnko. Horra gure le-
hen Burasoen bakatua. Horra gizo-
naren barneko eta geroztik gizonen
arteko desordre eta nahasmendu gu-
zien iturria.

jainkoa ezbaita gu bezain gaixtoa,
ezdu debalde utzi bere iduriko egin

11



zuen gizona. Mundurat igorlzen du
bere Semea, gizon guzien salbatze-
ko, zeruko afearen deneri berriz ido-
kitzeko. Bere Semean gizon guziak
deitzen ditu bere betiereko Erresuman
parte hartzerat.

1-JESUS JAINKO AITAK IGO-
RRIA.

Jesus, Jainkoaren Semeak har-
tzen du haragizko gorputz bat, An-
dre dena Maria baitan. Hogoi'ta ha-
mar urte pasatzen ditu Nazaret'eko
bere etxean. Hor du ikasi xutik
ibiltzcn eta eleka gizonen maneran.
Hor da haunditu eta arizan maxtru-
guntzan, Josepe, bere Aita hazlea-
ren sahetsean eta bere Ama, An-
dre dena Maria Sainduaren itzalean.

Ixiltasunean iragan dituen urte
horiek ezdlra ez urte hutsak: Je-
sus'ek nahi ukan dauka erakutsi la-
naren haunditasuna eta erakaspen
gisa utzi dauku lana izancn zela
gure bizian gure saindutasunera-
teko biderik hertsiena. Ala re lana
da gnre bizian gure okupazionerik
haundiena. Jesus'ek lanari eman
dio bere balioa: lanean ariz eta la-
Mari esker, ezdugu bakarrik guhaun
burua hazten edo familia bat altxa-
tzen, bainan ere Jainkoa ohoratzen,
goresten, xerbitxatzen eta mundua-
ren apailamenduan parte hartzen.
Bere aitaren atelerian, Ianean ariz
pasatu urte horiek, Jesus'en gizon-
tasnna finkatzen bezala dute: gi-
zonen kondizionea osoki hartu izan
du, bizitzeko heien arrangurak sen-

12

dituz, bere izerdiaz irabazi ogia par-
tekatuz b«re etxekoekin, oren go-
xoak pasatuz bere sor-herriko lagn-
nekin, etxez-etxe lanean ibiliz.,,
Hogoi'ta hamar urte horiek Jesus'-
en azkcn tlrteak preparatu dituzte:
hor otoitzcan, bere Aitarekin jurita-
turik, ukan baititu zerutikako ar-
giak eta hobeki konprenitu bere
Zeruko Aitak galdatzen ziona.

Beste obra berri bati lotzeko, jin
da tenorea... Jesus behexi da hoin
maite zituen etxekoetarik eta hartu
Mdearen fahen bihurgunean ikusi
duke bere etxea emekifio g-ordatzcn,
bihotzean halako latz batekin...

Jon Doni Joanes'en Ebanjelioak
dauku hobekienik erakusten nola
den Jesus Jainko Aitak igorria. Je-
sus'ck ainitzetan aipatzen du bere
Aitarekilako berdintasuna eta nola
ig-orria den Haren nahiaren betatze-
ko: "Ene janaria hau da: ene Igor-
leak zer ero nahi baitu eta haren
egitea et» Harek eman lanaren
obratzea" (4, 34). Ezdu bestc arran-
gurarik, igorri duen eta harekin da-
gon bero Aitaren nahiaren egitea
baizik: "Ene muntarik ezin deza-
ket nik deusere egin. Entzunaren
arabera jujatzen dut eta ene juja-
mendua zuzena da, ezdutalakotz
ene gogoan egltea bilatzen, bai-
nan bal eifte Igorlearen gogoa" (5,
30); "Ene Igorlea enekin dago ala-
bainan etfe eznu bakarrik uzten,
haren gogoa egiten dutalakotz be-



ti" (8, 29); "Ene manamenduak be-
giratuz zirezte ene amodioan ego-
nen, ni ene Aitarcn manamenduak
begiratuz Haren amodioan nagon
bezala" (15, 10). Bere erakaspena
(7, 16), erraiten duen guzia dator-
kio bere Igorlearen ganik (3, 34;
5, 38; 8, 26): "Ene baitan sinesten
duenak eznu ni sinesten, bainan
bai ene Igorlea. Ni ikusten nuenak
ene Igorlea du ikusten. Ni argia,
mundurat etorri naiz ene baitan
sinesten dutenak ilunbeetan egon
ezditen. Nork ere cntzuten baitu
nik crrana eta ez begiratzen, hura
ezdut nik jujatzen; eznaiz ezen
munduaren jujatzerat etorria, bai-
nan bai salbatzerat. Nork ere ar-
buiatzen bainu eta ezbaititu ene
erranak onesten, harek ba-du nork
juja: nik eman dauzuetan erakas-
penak jujatuko du hura azken egu-
nean. Ni eznaiz ezen ene buratarik
mintzo, bainan ene Igorle Aitak
daut manatu zer erran eta zortaz
mintza. Eta ba-dakit harek mana-
tuak betiereko bizitzea emaiten due-
la. Nik erraiten ditudanak beraz
Aitak manatu bezal-bezala erraiten
ditut" (12, 44-50). Bere obrak ere
igorri izan duenarcnak dira: (5, 36;
9, 4; 10, 37-38). Jesus ijBrorria izan
da gure salbatzcko, hari esker bi-
zi gaitczcn: "Jainkoak alabainan
hainbestetaraino maitatu du mun-
dua nun bere Seme bakarra eman
baitio, haren baitan sinetsiko dute-
netarik nehor gal ezdadien, bainan
bai betireko bizitzea ukan dezaten.
Jainkoak ezen bere Semea mundu-

rat ig'orri du, ez eiki munduaren
ffaltzeko, bainan haren bidez sal-
batzeko" (3, 16-17; cf. I Jo., 4, 9, 10,
14). Jesus, Jainko Aitak igorria eta
Haren nahiaren obratzaile. Bere
Aitaren ganat joaiteko tenorea eto-
rri denean (13, 1), Jesus'ek bada-
ki bere Aitaren obra bumratua due-
Ia, eta untsa bururatiia: " . . .Oro
eginik daude.. ." (19, 30), gizonen
salbatzea eta Jainko Aitaren gores-
tea.

£t APOSTOLUAK JESU-KRISTO'-
K MUNDUAN BARNA IGO-
rrIAK BEBE OBBAREN SE-
GITZEKO.

Jesus abiatu zelarlk Paleztina'ko
bideetan, hautatu eta deitu zituen
lehen dizipuluak. Berekin bildu di-
tu, eta, ama batek bere haurrak po-
lliki altxatzen dituen bezala, dizi-
puluen gogo-bihotzak Jesus'ek ido-
ki ditu Jainkoaren gauzetarat eta
apailatu beren geroko mixionearen-
tzat. Ordu artino hek ere, aladere,
inahala egiten zuten beren bizitze-
koaren segurtatzcko eta beren fanni-
liarcn hazteko... Denak utzi ukan
behar dituzte Jesus'i jarraikitzeko.
Jesus'ek eglten ditu bere dizipulu:
heien gogo-bihotzetan du ereiten be-
zala bere "BERRI ONA"-ren era-
kaspena. Jesus etzauku sabant hau-
di batzuen gisa agertzen idazle
haundi eta elekari eder! Ezdu li-
bururik idatzi. Ezda harrabots
haundiko mintzatzaile bat izan. Ba-

karrik, egunean egunekoa, Jesus'-
ek bere solas-aldietan eta parabo-
letan ixuri izan du bere dizipuluen
gogo-bihotzetan: egunean-eguneko
hori zer zen, orai ezagutzen dugun
bere erakaspen argia baizik! Eta
gero, Pasioneko sofrikarioak jasan
ondoan, eman du bere bizia kuru-
tzearen gainean, eta piztu da bito-
rios Pazko goizean.

Jesus'ek bere dizipulu zonbait
apostolu egiten ditu, erran nahi bai-
ta, bere botereak emanik igorri
izan dituela munduan barna bere
obraren segitzeko: "Eskubide gu-
ziak emanak izan zauzkit zeruan
eta lurrean; zoazte bada, argi-zki-
tzue erresuma guziak eta bateia Ai-
taren eta Semearen eta Izpiritu
Sainduaren izenean, erakasten dio-
zuetelarik nik manatu guzien be-
giratzen. Eta huna nun zuekin na-
gon egun oroz, mendeek dirauteno"
(Mt., 28, 18-20). Beren mixionean
Jesus'ek kontsekratzen ditu, bera
kontsekratua izan zen bezala, Jain-
ko Aitari erranez: "Saindu-zkitzu
egian: egia zure hitza da. Zuk mun-
durat igorri nuzun bezala, nik ere
hauk mundurat igortzen ditut. Hau-
ientzat saindutzen dut ene burua,
egian saindu diten" (Jo., 17, 17-19);
bere apostolueri dio: " . . .Ene Ai-
tak ni igorri nuen bezala igortzen
zaituztet nik ere" (Jo., 20, 21), Apos-
toluek beraz Jesus'en izenean dute
obratzen, eta Jesus bera bezala

Jainko Aitaren nahia betatzen: hei-
eri behatzen dena, Jesus baitan,
Jainko Aitari da behatzen; heieri
segitzen duenak, Jesus baitan, Jain-
ko Aitari I dio ihardesten: "Zueri
ongi-etorri eglten dautzuenak eni
daut egiten, eta eni egiten dautanak
ene Igorleari dio egiten" (Mt., 10,
40).

Lan gaitza diote Jesus'ek galda-
tzen, Apostoluek aldiz etzuten
oraino gauza haundirik ulertzen.
Eta heien gogoa trixte zen, ezbaitziz-
katen ahafitz Jesus'ek ibili azken
solas-aldiak, eta heldu baitzen orena
nun Jesus'ek itzuli behar baitzuen
bere Aita zerukoaren ganat. Je-
sus'ek ezditu halere abandonatzen:
"Huna nun zeukin nagon egun oroz,
mendeek dirauteno... nik igorri-
ko dautzuet ene Aitak hitzemana (Iz-
piritu Saindua). Zaudezte beraz hi-
rian, gainetikako indarra zuetarat
jautsl arte".

"Betania'rat ereman zituen gero
eta han, eskuak goititurik, benedi-
katu. Eta benedikatzen ari zitue-
larik, behexi zen heietarik eta ze-
rurat altxatu. Hek orduan, Jesus
adoratu ondoan, bozkario haunditan
itzull ziren Jerusaleme'rat. Eta han-
dik harat tenploan ziren aldebat,
Jainkoa goresten zutela eta benedi-
katzen" (Lk., 27, 50-53).

* * *

Jesus'ek bere hitza atxiki izan du.
Mendekoste egunean, Apostoluak
bilduak zi ela elgarrekin, bat ba-

tean, zerutik jautsi zen harrabots
bat haize ukaldi bat pasatzen izan
balitz bezala; hek zauden etxe bar-
ne guzia bete eta inarrosi zuen.
Eta agertzen ikusi zituzten suzko
mihi batzu bezala; elgarretarik be-
hexi ziren heietarik bakotxaren gai-
nean pausatzeko (Ap. Eg,, 2, 2, 5).
Itxura ortan Izpiritu Saindua jau-
tsi zen Apostoluen gainerat eta he-
ien gogo-bihotzak bete zituen bere
argiaz, indarraz eta dohainez.

a) Izpiritu Sainduak Apostoluen
gogo-bihntzak idokitzen ditu
Jesus'en obrarl eta erakaspe-
nari.

Ordu artino iduri zuken Jesus'en
obran Apostoluek gauza haundirik
etzutela ulertu. Orduan, bat-batean,
lehenago ezagutu eta maitatu Jesus
hiura, gisa berri batean ezagutzen
eta maitatzen dute. Ulertzen dute
Jesus dela Salbatzaile bezala Jain-
koak mundurat igorri izan duen be-
re Seme gizon egina. Ulertzen du-
te Jainkoaren Semeak zezakeela ba-
karrik bere bizia kurutzearen gai-
nean emainez, bere Jainkoari gi-
zadiak zor zion erreparazionea obra
eta onotsaraz. Ulertzen dute ere
Jainkoaren Semeak zezakeela, bere
bizia kurutzearen gainean emanez,
gizadi guzia altxa bere bekatuzko
leize deitoragarritik eta berriz abia-
raz egiazko zorionerateko bidean.
Ulertzen dute Jesus'ek bururatu
obrak dukeela gizadiaren bihotzean
soraraziko itxaropenaren lore ede-

rra. Beraz beharko zutela Jesus'en
obraren mundu guziari ezagutaraz-
teko beren bizi guzia hortan kon-
tsekratu.

Ez bakarrik Jesus hil eta piztua-
ren obra, balnan ere hirur hurtez
heien gogo-bihotzetan Jesus'ek erein
erakaspen bizia: "Zoazte, argi-zki-
tzue jendalde guziak... Ikasazue
nik erakutsi dautzuetanaren atxi-
kitzen eta zuekin izanen naiz men-
deren mendeetan! Zuek adituko zai-
tuztenak ni adituko nau. . . " Apos-
toluak Jesus'en manu hortaz oroi-
tzen dira. Jesus joana da; bere Ai-
taren erresuman da. Iduri luke
Apostoluek, beharri berri batzuekin
aditzen bezala dituztela hirur ur-
tez Jesus'ek heiekin ibili solasak,
edo jende multxoen aintzinea<n bo-
tatu predikuak, edo, han-hemenka
ateratu parabola aberatsak... Men-
dekoste egunean, Apostoluak ohar-
tzen dira, Jesus'ek zoin aberats utzi
dituen: harek utzi erakaspenean du-
te biziaren gakoa, biziaren argia
"zendako giren lur huintan, norat
goatzin, zer den lur huntako bizia-
ren hcl-burua, nola berma". Ez, on-
tasun hori ezdezakete berentzat gor-
derik atxik: "Zoazte, argi-zkitzue
nazione guziak", horra Jesus bera-
ren manua.

Izpiritu Saindua beren baitan du-
te eta argitzen ditu. Hemendik goi-
ti, egun guziez, hobeki ikusiko du-
te gehiago beren begiez ikusiren
ezduten Jesus; klarkiago adituko
heien beharrietan gehiago sartuko
ezden Haren mintzoa... Oroituko

dira Jesus'en so egiteko, mintzatze-
ko, ibiltzeko manerez. Betania'n,
piztu zuen Lazaro'ren herrian pasa-
tzean, Jesus'en uratsak hautemanen
dituzte, hobi aintzinean egin haren
nigarrak xukatuko, eta berriz adi-
tuko Jesus, Marta eta Maria'ren
kontsolatzen: "Ni naiz Piztea eta
Bizitzea" eta, azkenekotz, haren
botz boteretsua; "Lazaro, zato kan-
porat!" (1).

Etziren Apostoludk Jesus'en oroi-
tzapenak biziko, bainam, Izpiritu
Sainduaren botereaz, heien baitan
sortu Jesus berarekin: Jesus bera
obran heien eginitza guzietan; Jesus
bera mintzo heien aho-mihitan; Je-
sus bera bere Apostoluetan Jainko
Aitaren goresle eta gizonen Sal-
batzaile: "Eznaiz ni bizi, bainan bai
Jesu-Krixto ene baitan" (Jon Doni
Paulo'k).

01) Jon Do.ni Joanes'ek kundatzen dau-
Ku Xl-en kapituluan gertakari hori fran-
go xeheki. Hor ageri da Jesus'en adix-
kide leiala. Noia ctzueii behatzen Jesus'-
en erraneri? Nola etzituen gogoan atxiki-
tzen Jesus'en jeatu eta manera g^iziak?
Ohartzeko, askl da haren Ebanjelioa bu-
rutik-buru artoski irakurtzca. Gertakari
huntan deuaik «ztu uzten galtzerak: de-
nak zuhurki "reporter" bat ibaino toobe-
kl ckartzen dauzkigu ikusi eta entzun
bezala: Jesus'en eta bcre dizipuluekilako
solaaak, Lazaro'ren arrebekilakoak; Je-
sa^'cn adixkiide-mina "...nigarrez hasi
zen"; bere zeruko Alteren alderako amo-
dioa "...eskftrrak zuri, Aita, entzun nau-
zulakotz. Beti entzuten nauzula ba-nakicn
bai nik, bainan hemen den jendearen ga-
tik nitzaizu hola mintzo, sinets dezaten
zuk ieorri nlzala": inirakuilu horrem on-
dotik, nola judu aakok Jeaus baitan ai-
netai zuten eta aldlz apez-nausi eta Fa-
risauek "Jesus'en hilarazteko xedea egun
liartan hartu".

b) Izpiritu Sainduak Apostoluen
gog-o-bihotzak indarrez beta-
tzen ditu.

Mendekoste artino Apostoluak
beldurti ziren: aladere ikusi zuten
nola Jesus hartua izan zen, akusar
tua, gaizki erabilia, kondenatua
eta kurutziEfikatua... Jon Doni Pe-
tri'k ez bifle zuon arrunt ahantzia
nola bere nausia ukatu zuen, bai-
zik-eta etzuela ezagutzen ere! Paz-
ko goizean Jesus piztu zen eta
ainitz aldiz agertu zitzaioten, heie-
kin egon, mintzatu, baskaldu... ze-
rurat igan aintzin. Halere herabe
zlren jendarteam agertzeko, enkas
zer gerta ere: ixiltasunean elgarre-
taratzen ziren eta otoitzean zauden
Jesus'ek hitzeman Izpiritu Saindua-
ren haiduru.

Izpiritu Saindua heien baitalat
jautsiz geroz, arrunt bestelakatu-
ak dira. Atzo uzkur, egun jendar-
tean ageriin. Atzo ixil-ixilik nihun
ez ezagun, egun sekulako kaldan.
Atzo gordsrik, egun plaza gainean:
Jon Doni Petri, denen buru, osteka
bildu jendeari mintzo egiazko Jain-
koaz eta fcorri izan daukun bere
Semeaz. Iduri luke bihotz berri ba-
tekin senditzen bezala dutela mun-
duaren miseria. Reren bihotza za-
baltzen bezala dute Jesus'eranen
heinerat: Jainkoaren amodioan
mundu gftzia maitatzerainokoan.
Ez bakarrik Izraeldareri, bainan
bestte nazione guzieri "BERRI
ONA"-k bieharko du ezagutarazia
izan: Jainkoak nazione guziak dei-

tzen ditu bere Elizaren eraikitzerat,
Eliza osoak adora eta maite dezan,
eta gorets bere obra miresgarrietan.
Erakaspen hori beren lekukotasu-
naz beharko dute finkatu: beren
begiez ikusi dutena beren soaz iku-
saraziz; beren beharriez entzun du-
tena beren mintzoaz entzunaraziz;
beren eskuez hunki dutena beren
obrez hunkiaraziz. Eta "BERRI
ONA" bere baitan untsa hartuko
duenak Jainkoari dio ihardesten
eta sartzen da Elizan Bateioa erre-
zebituz. Apostoluek Jesus beraren
jestuak ereberrituz konbertitu di-
renen menean ezartzen dituzte Jain-

koaren graziak, Gorputz Saindua
eginez, ogiaren eta arnoaren gaine-
an, Jesus'en oroitzapenetan eta hu-
ra berriz jin artino, Jesus berak
erran hitzak erranez (Lk,, 22, 19).
Bekatuak barkatzen edo atxikitzen
dituzte lurrean eta zeruan (Mt, 16,
19; 18, 18; Jo., 20, 23). Eskuak
hedatzen dituzte eta Izpiritu Sain-
dua jautsarazten bere dohain gu-
ziekin (Ap. Eg., 6, 6; 8, 17-18; 13,
3; 19, 6; I Ti., 4, 14; 2 Ti., 1, 6).
Elizaren buru dira, Jesus'ek eza-
rriak. Eliza bidatzen dute eta men-
bro guziak laguntzen Jesus'ek za-
baldu bidean: Egian eta Bizian.

